
Festa
Pè u tempu passatu à calor di to senu
Pè l’annannu serenu u basgiu rigalatu
Pè issu tempu beatu chì u ricordu assesta
Lasciacilu arrizzà l’arcu di a to festa

Pè u celu è u mare di l’ochji sguardi lindi
Pè i gesti calindi di e matine amare
Pè e risate chjare di zitellina lesta
Lascialu arrizzà l’arcu di a to festa

Pè e strade amparate di u pane stentatu
Pè u cunsigliu datu e cose ragiunate
E’pè l’avvicinate di quandu vita hè mesta
Lasciacilu arrizzà l’arcu di a to festa.

